
Skraćenica: NOTE/MA 
Dijelovi programa: osnovni nivo, pozajmica građe 
 
Komandom NOTE/MATERIAL možemo upisivati napomene o građi koje su vezane na sam 
fizički primjerak građe, pa zato ostanu pohranjene sve dok ih sami ne izbrišemo. 
 
U komandni redak upišemo 

 

komanda: NOTE/MATERIAL  (u okolini pozajmice 
    građe) 

  ili   NOTE/MATERIAL <IN/CN> (na osnovnom nivou) 
  komandne tipke: PF4 KP, 

 

• Izvođenje komande u okolini pozajmice građe 

Tipkama ↓ ili ↑ najprije izaberemo primjerak za koji želimo upisati napomenu, a 
zatim pritisnemo tipke PF4 KP, (odn. pritisnemo tipku DO i u komandni redak 
upišemo komandu). Nakon pritiska na tipke odn. nakon potvrde komande ispiše se 
tekst 'Napomena o građi:', ispod koje upisujemo tekst napomene. Možemo 
upisati 12 redaka. Po recima se pomičemo tipkama RETURN, ↑ i ↓. Tekst napomene 
pohranimo tipkom ENTER. 

Ako upisanu napomenu ne želimo pohraniti ili ako je nismo mijenjali, pritisnemo 
tipku ESC. 

Istovremeno sa napomenom zabilježi se i unosilac napomene, odjeljenje na koje je 
prijavljen (u bibliotekama koje organiziraju pozajmicu po odjeljenjima), te datum i 
vrijeme unosa (npr. 'IZUM::VIDA (Odj 1) 8-SEP-1994 10:23'). Taj se 
podatak kod slijedećeg upisa napomene ispiše naglašeno. 

Struktura zapisa napomena o građi omogućava ispis informacije o unosiocu samo 
posljednje promjene napomene. 

 

• Izvođenje komande na osnovnom nivou 

Ako iza komande ne navedemo inventarni broj ili broj za pozajmicu, nakon potvrde 
komande ili nakon pritiska na tipke u komandnom retku ispiše se tekst 'Napomena 
za IN/CN='. 

Upišemo inventarni broj građe za koju želimo upisati napomenu, te je potvrdimo. 
Daljnji postupak jednak je prethodno opisanom. 

 

 

NOTE/MATERIAL-1: Stalna napomena o građi 

 

 

Na osnovnom nivou možemo upisati napomenu o građi također i za primjerke koji su 
slobodni za pozajmicu. 

 

Informacija o tom da li je za građu zabilježena napomena vidljiva je kod člana koji ima taj 
izvod u spisku evidentirane građe. Status primjerka (u prvom retku podataka o građi na desnoj 
strani ekrana) ispiše se inverzno. 

